
Paasissutissiissut: nakorsaatit puuannut ilanngussaq 

Strepsils Cool milluagassat  

2,4 –diklorbenzylalkohol 1,2 mg/Amylmetakresol 0,6 mg 

Paasissutissiissut una pingaarutilinnik imalik peqqissaartumik atuaruk. 
Nakorsaat matumani nassuiaataasut maleqqissaarlugit imal. nakorsap nakorsaatilerisulluunniit 
innersuussutaa naapertorlugu atussavat.  

 Paasissutissiissut kingorna atorfissaqartilersinnaagakku toqqussavat. 

 Allanik apeqqutissaqaruit nakorsaatilerisumut apeqqutilliigit 

 Kingunerluutaasinnaasoq ajornerulerpat allassimanngitsumilluunniit kingunerluuteqaleruit nakorsaq 
nakorsaatilerisorluunniit attavigiuk. (imm. 4 takuuk) 

 Ajornerulissaguit ullualuilluunniit qaangiunneranni pitsaanerulinngikkuit nakorsamut attaveqarit 
 
 
Paasissutissap imai: 

1. Sunniutaat atorneqarfissaallu 
2. Atulersinnagit ilisimasassat 
3. Atorneqarnissaat 
4. Kingunerluutit 
5. Sumiitinnissaat 
6. Poortat imartussusaat paasissutissallu allat 
 

Paasissutissiissut nutarterlaaq nittartakkami www.indlaegsseddel.dk  -mi pissarsiassaavoq 
 
 
1.   Sunniutaa  atorneqarfissaalu 
Strepsils Cool milluagassat tappiorannartunut bakterissanut toqoraataapput toqqusaarlunnermilu 
inersimasunit meeqqanillu aqqaneq marluk sinnerlugit ukiulinnit atorneqarsinnaallutik.  
 
Nakorsap allamut iluaqutissatut innersuuppagit tamatigut nakorsap innersuussutaa maleruassavat. 
Ajorneruleruit ullualuilluunniit qaangiunneranni pitsaanerulinngikkuit nakorsamut attaveqarit. 
 
 
2.  Sstrepsils cool atulersinnagit ilisimasassat 
 
Strepsils Cool atussanngilatit: 

 Diklorbenzylalkohol aamma/imal. amylmetakresol akuisaluunniit (imm. 6-imi taaneqartut) ilaat alla 
saperukku. 

 
Mianersoqqussutit 
Strepsils Cool atulersinnagit nakorsaq attavigiuk: 

 Kingornuttakkamik inuussutissat akuinik sukkut ilaannik frugtose-mik imal.  Glucose/galaktose-mik 
sapigaqaruit kiisalu inalukkani inuussutissat ilaasa akuanik sukkumik arrortitsisartumik sucrase-
isomaltase-mik amigaateqaruit 

 Sukkornermik nappaateqaruit; Strepsils Cool milluagassaq ataaseq sukkumik glucose-mik 1,0 gram-
imik saccharose-millu 1,5 grammimik akoqarmat.  

 
 
Nakorsaatitukkat allat  
Nakorsaatinik allanik atuiguit qanittukkulluunniit atuisimaguit tamatigut nakorsamut 
nakorsaatilerisumulluunniit oqaatigisakkit.    
 
Naartunermi milutitsinermilu  
Naartuguit milutitsiguilluunniit, naartusoriguit imal. naartussamaaruit, nakorsaat atulersinnagu nakorsaq 
nakorsaatilerisorluunniit siunersioqqaassavat.  
 

http://www.indlaegsseddel.dk/


 
Naartunermi  
2,4-dichlorbenzylalkohol amylmetakresol-illu naartusunit atorneqarnerannut atatillugu 
paasissutissaqanngilaq paasissutissalluunniit annikitsuinnaallutik. Nakorsaatini allanisulli naartunermi 
nakorsaatip tamatuma atornissaa mianersuunneqassaaq pisariaqarpallu siunnersortilluni. 
 
Milutsitsinermi 
2,4-dichlorbenzylalkohol, amylmetakresol imal. taakku arrorneri anaanap immuanut  
akuliuttarnersut ilisimaneqanngilaq. 
Inoorlaanut/naalungiarsunnut ajoqusiisinnaannginnerat qulakkeerneqarsinnaanngilaq. 
 
Naartusinnaaneq  
Strepsils Cool-ip naartusinnaanermut sunniuteqarsinnaaneranut paasissutissanik pissarsiassaqanngilaq  

Angallannermi suliffimmilu isumannaallisaaneq 
Strepsils Cool angallattunut akuunermut suliffimmilu isumannaatsumik sulinissamut ajoqutaanngillat.   
      
Strepsils-ip Cool-ip akui glucose aamma saccharose pillugit mianersoqqussutit 
Sukkut ilaannik sapigaqarninnik nakorsap ilisimatissimappatit, taakkunannga atuilersinnak nakorsaq 
attavigiuk. 
 
Strepsils Cool sivisuumik atorlugu kigutiluutaalersinnaavoq. 
 
Nakorsap matumani innersuussummit allaasumut atugassiissutigisimasinnaavaa allatullu  
annertussusilersinnaallugu. Nakorsap innersuussutaa annertussusissatullu aallagartaliussaa tamatigut 
maleruassavatit. 
 
3.    Atorneqarnissaat 
Paasissutissiissummi matumani nassuiarneqartut, nakorsap nakorsaatilerisulluunniit innersuussutaa 
tamatigut maleqqissaassavat. Nalornissuteqaruit nakorsaq nakorsaatilerisorluunniit aperiuk. 
 
Qarnup iluani atugassiaq. Strepsils Cool qanermi kigaatsumik aatsikkiartuaarneqassaaq. 

Annertussusiliisarneq  nalinginnaasoq 
Inersimasut: 
Milluagassaq ataaseq nal. ak. marluk pingasulluunniit allortarlugit. Nal. ak. 24-it ingerlaneranni 
milluagassat aqqaneq marluk sinnissanngilatit. Annertussusiliussaq annikinnerpaaq sapinngisamik 
sivikinnerpaamik atorneqartariaqarpoq. 
 
Meeqqanut atorneqarnissaat 
Aqqaneq marluk sinnerlugit ukiullit: 
Inersimasutut. 
 
Meeqqanut aqqaneq marluk inorlugit ukiulinnut: 
Nakorsaat meeqqanut aqqaneq marluk inorlugit ukiulinnut atorneqartariaqanngilaq. 
 
Utoqqaat: 
Atuinissamut innersuussutip annertussusaa allanngortittariaqanngilaq. 
 
 
Ingasaassisimaguit: 

Strepsils Cool-inik paasissutisiissummi matumani innersuussutaasunit nakorsalluunniit innersuussutaanit 

annertunerusumik atuisimaguit (kajumiikkuillu) nakorsaq, ajoqusersimasunut nakorsiartarfik 

nakorsaatilerisorluunniit attavigiuk,  
Naarlulersinnaavutit. 
 
Puigorsimagukkit: 
Puigukkat ilanngullugu marloriaammik atuissanngilatit. 



 
 

 
4.      Kingunerluutit   
 Nakorsaat nakorsaatitut allatulli kingunerluuteqarpoq inuilli tamarmik kingunerluuteqartitsisanngillat. 
Kingunerluutit nalinginnaanerpaat sapigaqarnermut qisuariaataapput. Sivisuumik atuinikkut ameraasaq 
ippinnarsisinnaavoq/aappillersinnaavoq. Sivisuumittaaq atuinermi kigutit putusinnaapput. 
 
Kingunerluutit qaqutigoortut 
Atuisut 10.000-iuppata ataatsimiit qulit akornanniittut nalaattagaat: 

Sapigaqarnikkut qarnup iluata iggissalluunniit qasillernera, kakikkaalulernera pullalerneraluunniit. 

Oqaq annernarsisinnaavoq. Qanikkut ippiorneq/iluaalliorneq, toqqusaakkut ippiorneq qarngullu 

malussarsinnaassusaata akornuteqalersarnera. Aniornininneq. 

 
Kingunerluutit qaqutigoorluinnartut 
Atuisut 10.000-iuppata ataatsimit ikinnerit nalaattagaat  

     Meriannguneq, seernaqarpallaaneq/iggissakkut qasilisoorneq 
 
Akulikissusaat ilisimaneqanngitsut (paasissutissat pisssarsiarineqarsinnaasut tunngavigalugit 
naliliivigineqarsinnaanngitsut) nasserineq 
 
Kingunerluutit akulikissusaat, suunerat qanorlu sakkortutiginerat meeqqanut aqqaneq marluk sinnerlugit 
ukiulinnuttaaq atuunnissaa naatsorsuutigineqarpoq. 
 
Kingunerluutinik nalunaaruteqarneq 
Kingunerluutinik malussaruit nakorsaq, peqqissaasoq nakorsaatilerisorluunniit oqaluuttariaqarpat. Tamanna 
kingunerluutinut matumani taaneqanngitsunut aamma atuuppoq. Illit ilaquttatilluunniit aamma kingunerluutit 
pillugit toqqaannartumik uunga nalunaarsinnaavusi: 
 
Lægemiddelstyrelsen 
Axel Heides Gade 1 
2300 København S 
nittartagaq: www.meldenbivirkning.dk 
E-mail: dkma@dkma.dk. 
 
Kingunerluutinik nalunaaruteqarnikkut nakorsaatip isumannaassusaanut paasissutissanik  
annertunerusunik pissarsinissamut ikiuutissaatit. 
 
 
 
5.       SUMIITINNISSAAT 
Meeqqat inorsillugit Strepsils Cool inissinneqassapput.  
Strepsils Cool-it puuiniitiinnakkit 
Atorneqarfissaanut killiliussaq puuanni EXP kingorna allassimasoq qaammat naasimappat 
atorneqassanngillat. 
 
Nakorsaatitukkavit sinnerisa qanoq pinissaat pillugu nakorsaatilerisoq/nakorsaataasivik attavigiuk. 
Avatangiisit illersorniarlugit nakorsaatit sinnerinik kuuffimmut, anartarfimmut eqqaavimmulluunniit igitseqinak. 
 
 
 
6.       POORTAT IMARTUSSUSAAT PAASISSUTISSALLU ALLAT 
Milluagassap Strepsils Cool-ip akui:  

 Sunniutillit: Diklorbenzylalkohol aamma amylmetakresol. 

 Akui allat: Saccharose aamma glucose imerpalasut, levomenthol, eucalyptusolie, xylitol, Cool mint 
sensation mammassuseq, spearmint. 

http://www.meldenbivirkning.dk/

Isikkui annertussutsillu: 
Strepsils Cool milluagassaavoq ammalortoq akimut ersitsoq illugiinnik S-imik naqinnilik.    
 
Strepsils Cool naqillugit anillatsittakkanut 24-iniit 36-inut amerlassusilinngorlugit poortugaapput ulamertunilu 
portusuuni qulinik imalinniillutik.  
 
Annertussutsilli tamakkerlutik pissarsiassaanersut apeqqutaassaaq. 
 
 

Tunisassiortoq nioquteqarnissamullu akuersissutilik 
 
Nioqquteqarnissamut akuersissutilik: 
Reckitt Benckiser Healthcare International Limited  
103-105 Bath Road 
Slough 
Berkshire 
SL 1 3UH 
England 
 
Sinniisutut aallartitaqarfik 
Reckitt Benckiser Healthcare (Scandinavia) A/S 
Vandtårnsvej 83A 
2860 Søborg 
Tel.: +45 4444 9701 
 
Tunisassiortoq 
Reckitt Benckiser Healthcare International Limited 
Thane Road 
Nottingham 
NG90 2DB 
England 

